
				এই পাতাটির মুদ্রণ সংশোধন করা প্রয়োজন। 
ভারতে “হেলেনিক’ প্রভাব ।
[ বৈদেশিক সংশ্রবে। ভারতের অবস্থা। ;-বৈদেশিকগণই ভারতের অঙ্গে অঙ্গ
মিশাইয়াছিলেন ;-সমসাময়িক বৈদেশিক নৃপতি ;-উপসংহার। ]
臀
বৈদেশিকের স্বধৰ্ম্মত্যাগ ।
বৈদেশিক-সংশ্রবে। ভারতের নানারূপ অবস্থা-বিপৰ্য্যয় সংঘটিত হইয়াছিল, তাহাতে সন্দেহ করিবার কোনও কারণ নাই। তবে সে অবস্থা-বিপৰ্য্যয় সমগ্ৰ ভারতের উপর ক্রিয়াশীল হইয়াছিল বলিয়া মনে করি না । বিশাল বিস্তৃত ভারত-সাম্রাজ্যের বিভিন্ন রাজশক্তির অভ্যন্তরে, স্থানে স্থানে বৈদেশিকগণের প্রভাব বিস্তৃত হইয়াছিল বটে ; কিন্তু তাহাতে ভারতের বিশেষ কোনও পরিবর্তন সাধিত হয় নাই। পরন্তু ভারতবৰ্ষই অনেক বৈদেশিক শক্তিকে আপনার কুক্ষিগত করিয়া লইয়াছিল। পূর্বোক্ত ৰিবরণী-পরম্পরায় তাহাই প্ৰতিপন্ন হয়।
যে সকল বৈদেশিক ভারতবর্ষে খ্যাতি-সম্পন্ন হইয়া আছে, তাহাদিগের মধ্যে যৰনগণ সমধিক প্ৰসিদ্ধিসম্পন্ন। তাই তাহদের সংস্পর্শে ভারতের কি আভ্যন্তরীণ পরিবর্তন সাধিত হইয়াছিল,-অনুসন্ধিৎসুগণের মনে স্বতঃই সেই প্রশ্ন জাগিয়া উঠে। পাশ্চাত্য ঐতিহাসিকগণ যখন একবাক্যে ভারতের নৈতিক, সামাজিক, আর্থিক ও রাজনৈতিক শ্ৰীবৃদ্ধিসাধনের মূলে “হেলেনিক” বা গ্ৰীক-প্রভাবের শ্রেষ্ঠত্ব খ্যাপনে প্ৰযত্নপর হন, তখন সে কৌতুহল যেন আরও বৃদ্ধিপ্ৰাপ্ত হয়। তখন স্বতঃই প্রশ্ন উঠে-পরোক্ষভাবে বা প্ৰত্যক্ষভাবে, জ্ঞাতসারে বা অজ্ঞাতসারে, পাশ্চাত্য-সভ্যতা ভারতের উন্নতির কতটুকু সহায়ক হইয়াছিল এবং ভারতের রাজ্যতন্ত্রের প্রাচীনতম সৌধের শ্ৰীসৌন্দৰ্য্যসম্পাদনে ‘হেলেনীয় প্রভাব কতদূৱ কাৰ্যকরী হইয়াছিল ? এই সকল সংশয়-প্রশ্নের সমাধানে, পাশ্চাত্য ঐতিহাসিকগণ মহাবীর আলেজজণ্ডারের ভারত-আক্রমণ-প্রসঙ্গে এবং উত্তর-পশ্চিম সীমান্তে গ্ৰীক-শাসনের শ্রেষ্ঠত্ব খ্যাপনে, “হেলেনিক’ প্ৰভাবে ভারতের বিবিধ বিভিন্নমুখী উন্নতির বিষয়ই কীৰ্ত্তন করিয়া থাকেন।
ঐতিহাসিকগণের মধ্যে র্যাহার এবম্বিধ মতের পরিপোষক, তন্মধ্যে হার নিসা সর্বােগ্রগণ্য। তাহার বিশ্বাস,-আলেকজাণ্ডারের প্রবৰ্ত্তিত বিধি-বিধানই ভারতের উন্নতির মুলীভুত ; আর, সেলিউকাস নিকাটরের নিকট পরাভূত হইয়া রাজচক্ৰবৰ্ত্তী চন্দ্ৰগুপ্ত র্তাহার বশ্যতা-স্বীকারে বাধ্য হইয়াছিলেন ; এবং সেই সুত্ৰেই গ্রীসের প্রভাব সৰ্বতোভাবে ভারতে বিস্তৃত হয়,- হেলেনিক আচার-ব্যবহার রীতি-নীতি বিধি-বিধান ভারতের অস্থিমজ্জায় মিশিয়া যায়। নিসের এবং তাঁহার অনুবৰ্ত্তী ঐতিহাসিকদিগের এই মত যে কতদূর সমীচীন, সামান্য আলোচনায়ই তাহা হৃদয়ঙ্গম হইতে পারে। সুপ্ৰসিদ্ধ ইংরেজ ঐতিহাসিকদিগের কেহ কেহ নিসের মতের

